
Innuttaasut atsiornernik katersinermikkut siunnersuutinik Inatsisartuni 

suliarineqartussanik saqqummiussisarnissaat siunertaralugu Naalakkersuisut 

aaqqissuussinermik pilersitseqqullugit peqquneqarnissaannik Inatsisartut 

aalajangiiffigisassaattut siunnersuut  

(Inatsisartuni ilaasortaq, Pipaluk Lynge, Inuit Ataqatigiit) 

 

 

Akissuteqaat 

(Isumaginninnermut, Suliffeqarnermut, Ilaqutariinnut Nunamullu Namminermut 

Naalakkersuisoq) 

Aappassaaneerinninneq 

 

Matumuuna siunnersuut pillugu peqqissaarussatut isumaliutissiissummut Inatsisilerinermut 

Ataatsimiititaliaq Naalakkersuisut qutsavigissavaat. 

 

Naalakkersuisut ataatsimiititaliap oqaaseqaatai akueraat, innuttaasunillu siunnersuutinik 

aaqqissuussap misissugarineranut ilanngunniarpaat, ilanngullugit isumalluutinik 

pisariaqartitsinernut tunngasut, allaffissornermi nammatassat, aamma siunnersuutinut 

nangitatut ingerlattagassat. 

 

Taamaattumik matumani aappassaaneerinermi allannguutissatut siunnersuutip 

akuersissutiginissaa, pinngoqqaatitullu siunnersuutip itigartitsissutiginissaa Naalakkersuisut 

inassutigissavaat. 

 


